ՀԻՄՆԱՎՈՐՈՒՄ
<<Հայաստանի Հանրապետության արտակարգ իրավիճակների նախարարության Հայաստանի փրկարար ծառայության աշխատակազմ>> պետական կառավարչական հիմնարկին գույք ամրացնելու մասին>> Հայաստանի Հանրապետության կառավարության որոշման նախագծի

1. Իրավական ակտի անհրաժեշտությունը.

Հայաստանի Հանրապետության արտակարգ իրավիճակների նախարարության (այսուհետ` ՀՀ ԱԻՆ) աշխատակազմի պետական ռեզերվների գործակալությունը զբաղեցնում է ք. Երևան, Պուշկինի N25 հասցեում գտնվող շենքի 4-րդ հարկի` 277,1 քառ. մետր մակերես և 1.269.268 դրամ հաշվեկշռային արժեք ունեցող տարածքը: 

1.1. Կարգավորման ենթակա հարաբերությունների ներկա վիճակը և առկա խնդիրները.

Նշված տարածքը Հայաստանի Հանրապետության կառավարության 2008 թվականի դեկտեմբերի 18-ի N1488-Ա որոշմամբ ամրացվել է «ՀՀ ԱԻՆ աշխատակազմ» պետական կառավարչական հիմնարկին: 

Հայաստանի Հանրապետության կառավարության 2010 թվականի հունիսի 24-ի N801-Ա որոշմամբ,  ՀՀ ԱԻՆ աշխատակազմի ստորաբաժանումները մեկ տարածքում տեղակայելու և վարչական տարածքների օգտագործման և պահպանության համար կատարվող ծախսերը նվազեցնելու նպատակով, ՀՀ ԱԻՆ աշխատակազմին է հանձնվել Երևանի, Դավիթաշենի 4-րդ թաղամասի Ա. Միկոյան 109/8 հասցեում գտնվող` N1 և N2 կենտրոնական մասնաշենքերի 8042,6 քառ. մետր մակերեսով   տարածքը, այդ մասնաշենքերին հարակից հողատարածքները: 

ՀՀ ԱԻՆ համակարգի բարեփոխումների ընթացքն ապահովելու և հատկացված տարածքների արդյունավետ օգտագործումն ապահովելու նպատակով Դավիթաշենի 4-րդ թաղամասի Ա. Միկոյան 109/8 հասցեի N2 մասնաշենքի վերանորոգումն ավարտվելուց հետո (ներկայումս N2 մասնաշենքի մի մասի վերանորոգումն ավարտվել է, որտեղ տեղակայվել է ՀՀ ԱԻՆ աշխատակազմի պետական հրդեհային տեսչությունը) տեղակայվելու է Պետական ռեզերվների գործակալությունը: 
1.2. Առկա խնդիրների առաջարկվող լուծումները.

Առաջարկվում է ք. Երևան, Պուշկինի N25 հասցեում գտնվող շենքի 4-րդ հարկի` 277,1 քառ. մետր մակերես և 1.269.268 դրամ հաշվեկշռային արժեք ունեցող տարածքն ամրացնել «ՀՀ ԱԻՆ Հայաստանի փրկարար ծառայության  աշխատակազմ» պետական կառավարչական հիմնարկին` Հայաստանի փրկարար ծառայության  ծառայողների աշխատանքային պայմանները բարելավելու և գործառույթների օպտիմալ իրականացումն ապահովելու նպատակով:
      2. Կարգավորման առարկան.

    
Սույն նախագծով կարգավորվում է վարչական տարածքների արդյունավետ օգտագործման հետ կապված հարաբերությունները, ՀՀ ԱԻՆ աշխատակազմից հետ է վերցվում և ՀՀ ԱԻՆ Հայաստանի փրկարար ծառայությանն է ամրացվում ք. Երևան, Պուշկինի N25 հասցեում գտնվող շենքի 4-րդ հարկի` 277,1 քառ. մետր մակերեսով տարածքը, որն  այլևս անհրաժեշտ չէ նախարարությանը: 

     3. Իրավական ակտի ընդունման դեպքում ակնկալվող արդյունքը.

        Նախագծի ընդունմամբ օպտիմալ կերպով կապահովվի վարչական տարածքների օգտագործումը, կոմունալ և այլ ծախսերի նվազեցումը,  ստորաբաժանումների կանոնադրական գործառույթների արդյունավետ իրականացումը, աշխատակիցներին աշխատանքային պայմաններով ապահովումը:

